
PANDAN KE YON KONFLI SOU KAB DERANJE SÈVIS POU NOUYÒKÈ YO, 
GOUVÈNÈ HOCHUL MANDE DEPATMAN SÈVIS PIBLIK LA POU YO GARANTI 

RANBOUSMAN POU KLIYAN YO  
  

Kliyan New York yo rate kèk nan pi gwo evènman espòtif nan ane a – sa gen 
ladan U.S. Open ak Jets-Bills pandan foutbòl ameriken lendi swa a – akòz yon 

konfli ant antrepriz k ap dewoule  
  

Gouvènè a mande Depatman Sèvis Piblik la pou yo kenbe Charter Spectrum 
responsab pou founi byen vit ranbousman bay kliyan New York yo  

  
Gouvènè Hochul mande Spectrum ak Disney pou yo rezoud konfli a osito sa 

posib  
  

  
Gouvènè Kathy Hochul te mande jodi a Depatman Sèvis Piblik (Department of Public 
Service, DPS) la pou kenbe Spectrum Northeast, LLC ak Spectrum New York Metro, 
LLC (kolektivman "Charter") responsab epi asire ke konpayi an bay ranbousman pou 
konsomatè New York yo ki te gen entèripsyon nan sèvis yo nan mitan konfli sou kab k 
ap kontinye ant Charter ak The Walt Disney Company (Disney), de nan pi gwo konpayi 
amizman nan peyi Etazini. Prèske 15 milyon espektatè televizyon a kab nan tout peyi a 
– plis pase 1.5 milyon nan Eta New York – te pèdi aksè ak ESPN ak lòt chèn Disney 
posede yo nan dat 31 out lè Disney ak Charter pa t kapab renouvle yon kontra 
distribisyon. Gouvènè Hochul te mande Depatman Sèvis Piblik la pou asire Charter ap 
bay kliyan yo ranbousman apwopriye pou nenpòt peryòd ke kliyan yo pa kapab jwenn 
aksè nan chèn Disney posede yo pandan konfli a.  
  
"Li senp: si ou peye bòdwo kab ou a, ou merite jwenn sèvis ou peye pou yo", Gouvènè 
Hochul te deklare. "Yon konfli ant antrepriz k ap kontinye ap fòse kliyan yo rate kèk 
nan pi gwo evènman televize nan ane a - pi piti bagay konpayi sa yo ka fè se bay yon 
ranbousman. Disney ak Charter dwe kontinye negosye nan bon entansyon pou asire 
aksesibilite ak chwa konsomatè yo. Mwen ankouraje Disney tou pou l kontinye bay 
pwogram li yo dapre kondisyon akò anvan an pandan negosyasyon yo ap kontinye. 
Administrasyon mwen an angaje nan pwoteksyon konsomatè pou tout Nouyòkè yo".  
  
Gouvènè Hochul mande konpayi yo pou yo rezoud konfli sa a pi vit posib. Pandan 
negosyasyon kontra yo ap kontinye, plis kliyan ap vin okouran de entèripsyon sèten 



pwogramasyon epi ap poze tèt yo kesyon sou ranbousman yo. Nouyòkè yo pèdi aksè 
ak chèn ki emèt yon varyete pwogramasyon diferan, ki gen ladan kèk nan pi gwo 
evènman televize nan ane a: U.S. Open, Bills k ap jwe kont Jets nan foutbòl ameriken 
lendi swa ak emisyon pou fanmi yo. Enstriksyon Gouvènè a bay Depatman Sèvis Piblik 
(DPS) la se pou diminye konfizyon epi asire yo ranbouse tout kliyan yo. DPS te voye 
yon lèt bay Charter jodi a nan kad efò yo fè pou kenbe konpayi an responsab epi pou 
ranbouse byen vit kliyan ki te afekte akòz entèripsyon nan pwogram Disney posede yo.  
  
Direktè Egzekitif Jeneral Depatman Sèvis Piblik la ak Prezidan Komisyon Sèvis 
Piblik la, Rory M. Christian, te deklare, "Gouvènè Hochul ap bay lapawòl a plizyè 
milyon Nouyòkè ki fristre paske yo pa ka gade tout chèn a kab yo, epi ki gen dwa pou 
yo jwenn ranbousman pou sèvis yo pa kapab jwenn aksè ak yo. Depatman Sèvis Piblik 
la pral travay avèk dilijans pou asire Charter bay kliyan yo kredi bòdwo apwopriye alè".  

